Honolulu Recreational Community Gardening Program (HRCGP)

Panangiruar Kadagiti Baro a Pagannurotan: surat iti amin a karaman iti
pang-komunidad a hardin

Agosto 20, 2024

Patgen a Karaman iti Pang-komunidad a Hardin,

Bayat nga isagsaganami nga iyimplementar dagiti baro a Pagannurotan & Regulasion ti Pang-komunidad a Hardin,
bigbigenmi nga adda rigrigatna ti panangsurot kadagitoy a panagbalbaliw. Tapno masigurado ti naannayas a
transision, nangaramidkami iti plano a panangiruar tapno masuportarandakayo iti daytoy a periodo.

Apaman a naadaptaren dagiti baro a pagannurotan, adda maysa-tawen a grace period tapno maaramid dagiti
nasken a mabaliwan kadagiti plot-yo ken kadagiti komon a lugar tapno masurot kadagiti baro pay a naadaptar
a pagannurotan nga awan ti maawatyo nga abiso iti panagsalungasing wenno panangwaswas.

**Laglagipenyo koma a ti pannakawaswas dagiti permit ti plot ket agaplikar pay laeng no di sumurot kadagiti
naadaptar a pagannurotan nga addan kadagiti dati a pagannurotan ken regulasion, kas iti: makalikaguman

a panangtaripato ken panagdalus, di panagbayad, peggad iti uram, panagusar iti pestisidio, wenno dadduma
pay a linteg iti Siudad ken Estado.

e Umuna a 3 a Bulan: Daytoy a periodo ket para iti pannaka-update dagiti lokal a paglintegan ken
panangiburay kadagiti baro a pagannurotan, form, ken impormasion iti amin a hardinero bayat dagiti
miting. Kada hardinero responsabilidadna a repasuen dagiti baro a pagannurotan tapno mapamiliarna
dagita.

o Bulan 4 agingga 6: Masapul a rugianen dagiti hardinero nga imonitor ti bukodda a plot tapno makitada
ti aniaman nga isyu ken mangaramidda iti plano a mangitunos iti plot-da kadagiti baro a pagannurotan.
Masapul nga aktibo a mangbaliw kadagiti plot bayat daytoy a periodo. Dagiti aldaw a panangtrabaho iti
pang-komunidad a hardin ket mabalin a mayalokar tapno maitunos kadagiti pagannurotan dagiti plot
ken komon a lugar.

e Bulan 7 agingga 12: Masapul nga agtultuloy ti panangsigurado a maitunos kadagiti baro a pagannurotan
ti amin a plot.

e Tawen 2: Kalpasan ti maysa a tawen, mangrugin ti pormal a pannakamonitor dagiti plot. Dagiti abiso
ti panagsalungasing ken pannakawaswas dagiti plot ket maiteden kadagidiay saan a simmurot kadagiti
baro a naadaptar a pagannurotan.




Addakami ditoy a mangsuporta kenka iti daytoy a transision. No adda saludsodmo wenno kasapulan pay ti
panangilawlawag, dika agpangadua a mangkontak kadakami. Pagyamanan iti kooperasion ken determinasionmo
a mangmantener kadagiti pang-komunidad a hardintayo.

